
Annotatsiya: Ushbu maqolada Jahon ta'lim standartlarini o'rgangan holda 

mamlakatimizda yoshlarga beriladigan imkoniyatlar va yaratilgan shart sharoitlar 

haqida batafsil ma’lumotlar keltirilgan. 

Qadimdan bilim beruvchi maskanlar muqaddas hisoblangan.Biroq, bugungi 

kunga kelib bilim beruvchi maskanlarning yoshlarimiz o'rtasida qiymati hamda 

muqaddasligi biroz pasaygandek.Bugun bunday so'zlarni aytishimizga yetarlicha 

asosimiz bor.Eng avvalo, ta'lim tizimini tubdan o'zgartirishimiz uchun yoshlarimiz 

ongida ta'lim maskanlariga nisbatan hurmatni hamda muqaddas joy hissini 

uyg'otishimiz darkor.        

 Barchamiz yaxshi bilgan, bugungi kunda jahon mamlakatlari ichida ta'lim sifati 

bo'yicha eng oldi o'rinlarda turuvchi Yaponiyaning bunday darajaga erishishining 

asosiy sababi - ularning yosh avlodlarining ongida "maktab-muvoffaqiyatlilik va 

farovonlik timsoli", degan tamoyilni ilgari surganliklaridandir. Bolalar bog'chadan 

maktabga suhbat asosida qabul qilinadi. Fikrimcha, bolalarga "bug'doy rangi 

qanday?","yoshing nechida?","daraxtda nima o'sadi?", degan savollarni bermasdan 

ularga eng avvalo, "maktab nima?", deya savol berish kerak.Vaholangki, bugungi kun 

zamonamiz bolalari yuqoridagi savollarning javobini telefon orqali allaqachonlardir 

bilib, fahmlab bo'lishgan.  Keyingi masala maktablarning jihozlanishi bilan 

bog'liq.Yaqin kunlarda barchamiz ijtimoiy tarmoqlarda tarqalgan videoni guvohi 

bo’ldik, va bundan hayratldik. Hayratlanarlisi shundaki, bir ayol karidorda devorlarga 

chizilgan barmoqlar ustidan barmoqlarini qo'yib barmoqlarini mashq qildira 

boshladi.So'ngra karidorning pollaridagi oyoq izlaridan yurib endi oyoqlarini chigilini 

yoza boshladi.Karidor har xil odamni chigilini yozuvchi kichik-kichik mashq 

qiluvchi vositalar bilan bezatilgandi. Keyin bilsak, u ayol o'qituvchi, karidor bo'lsa 

maktabning karidori ekan. Bu Yevropa maktablaridan biri edi.Xulosam shundaki, biz 

ham maktablarimizning boshlang'ich sinf o'qituchilari karidorlarga shunday mashq 

qildiruvchi kichik-kichik materiallarni joylashtirsa, bolalar uchun bu ancha yaxshi 

natijalarni olib kelishi mumkin. Jahon mamlakatlarining ko'plab maktablarida 

o'quvchilari maktab davridan boshlab o'z sohalari bo'yicha ta'lim olishadi va o'zlari 

o'qigan sohalari bo'yicha universitetlarga qabul qilinishadi. Bu esa mamlakatimizda 

yoshlarga berilayotgan imkoniyatlardan biri desak adashmaymiz.   

 Mamlakatimizning kelajagi boʻlmish yoshlarimizni har tomonlama yetuk, 

bilimli, salohiyatli shaxs, komil inson sifatida tarbiyalash masalasiga bugungi 

karantin kunlarida ham oʻziga xos tarzda, zamonaviy usullar asosida yondashilmoqda, 

ularning barcha huquq va erkinliklari, imkoniyat va manfaatlarini himoya qilishda 

tashkiliy-huquqiy asoslar zamon bilan hamnafas takomillashib bormoqda. Zero, 

masofaviy taʼlim, onlayn rejimida uzluksiz tashkil etilgan holda yoshlarning bilim 

olish huquqini taʼlimda taʼminlaganining oʻzi Oʻzbekistonning bugun yoshlarga 

berayotgan taʼlim-tarbiya va koʻrsatilayotgan gʻamxoʻrlik, eʼtiborning amaliy 

ifodasidir.Axir, yurtimiz baxtiyor yoshlar mamlakati boʻlib, mamlakatimiz 

aholisining qariyb 64 foizini yoshlar, yaʼni 30 yoshgacha boʻlganlar tashkil etadi. 

Albatta bu, davlatimiz zimmasiga ulkan masʼuliyat yuklashini koʻz oldimizga 

keltirsak, juda katta eʼtibor, gʻamxoʻrlikni talab etadi, ikkinchi tomondan 

yoshlarimizga koʻrsatiladigan eʼtibor, ertaga ulkan yutuq va natijalarini ham beradi. 

Chunki hozir Oʻzbekiston mehnat resurslarining yarmidan koʻpi yoshlardir 1 . 

Kelgusida har uchinchi rahbar ham yoshlardan boʻladi. Shu bois ham, yoshlar barcha 

davrlarda jamiyatning faol qatlami sifatida eʼtirof etib kelingan.    

 Sharq Uygʻonish davrida ham, jadidlar faoliyatida ham, jamiyatning 

yangilanishida yoshlarning oʻrni beqiyos boʻlgan. Shu jihatdan muntazam shakllanib 

boruvchi bu qatlam doimiy yoʻnaltirib va qoʻllab-quvvatlab turishni talab etadi... Bu 

esa, davlat tomonidan yoshlarning mamlakat manfaatlari yoʻlida erkin ijtimoiylashuvi 

va oʻzini samarali namoyon etishi uchun maqbul sharoit va imkoniyat yaratish hamda 

yoshlarni qoʻllab-quvvatlashga qaratilgan chora-tadbirlar tizimi yoshlarga oid davlat 

siyosatini anglatadi. Shu bois, mamlakatimizda eng katta eʼtibor mustaqil 

fikrlaydigan, tashabbuskor,shijoatli yoshlarni tarbiyalashga qaratilgan boʻlib, bu 

vazifa Oʻzbekiston Respublikasining “Yoshlarga oid davlat siyosati toʻgʻrisida”gi 

Qonuni, Oʻzbekiston Respublikasi Prezidentining 2017-yil 7-fevraldagi “Oʻzbekiston 

Respublikasini yana-da rivojlantirish boʻyicha Harakatlar strategiyasi toʻgʻrisida”gi 

PF-4947-son2 , 2017-yil 5-iyuldagi “Yoshlarga oid davlat siyosati samaradorligini 

oshirish va Oʻzbekiston yoshlar ittifoqi faoliyatini qoʻllab-quvvatlash toʻgʻrisida”gi 

PF-5106-son3, 2018-yil 25-yanvardagi “Umumiy oʻrta, oʻrta maxsus va kasb-hunar 

taʼlimi tizimini tubdan takomillashtirish chora-tadbirlari toʻgʻrisida”gi PF-5313-son 

farmonlari, shuningdek, koʻplab qaror va yoshlarga oid boshqa qonun hujjatlarida 

belgilangan. Ayniqsa, bu borada “Yoshlarga oid davlat siyosati toʻgʻrisida”gi 

Oʻzbekiston Respublikasi qonunining qabul qilinishi yoshlarni har tomonlama 
                                                           
1 Yangi O’zbekistonning kelajak yoshlari 2020 yil 29-iyun 

2Sh.Mirziyoyev“Oʻzbekiston Respublikasini yana-da rivojlantirish boʻyicha Harakatlar strategiyasi toʻgʻrisida”gi PF-
4947-son2, 

3  2017-yil 5-iyuldagi “Yoshlarga oid davlat siyosati samaradorligini oshirish va Oʻzbekiston yoshlar ittifoqi faoliyatini 
qoʻllab-quvvatlash toʻgʻrisida”gi PF-5106-son3, 

qoʻllab-quvvatlashning huquqiy mexanizmlarini yaratish sohasidagi yangilik boʻldi 

desak mubolagʻa boʻlmaydi.Maʼlumki, mazkur qonun 4 bob, 33 moddadan iborat 

boʻlib, davlat tomonidan amalga oshiriladigan hamda yoshlarni ijtimoiy jihatdan 

shakllantirish, ularning intellektual, ijodiy va boshqa salohiyatlarini kamol toptirish 

uchun shart-sharoitlar yaratilishini nazarda tutgan. Unda belgilangan normalar 

yoshlar huquq va erkinliklarini taʼminlangan. Aynan ertangi kunimiz unib-oʻsib 

kelayotgan yoshlarning idroki, dunyoqarashi, bilimi va hunariga bevosita bogʻliq 

boʻladi.            

 Yoshlarning bilim olish istagini hamisha birinchi galdagi vazifa sifatida 

qaralishi muhimdir. , 2020/2021 oʻquv yili bakalavr darajasiga 145 mingdan ortiq, 

yaʼni oʻquv yiliga nisbatan 15,6 foizga koʻproq talaba qabul qilish koʻzlanmoqda, bu 

yilgi yaʼni 2020/21 oʻquv yili uchun OTMlarga qabulda 8694ta imtiyozli grant 

kvotasi ajratilgani ham diqqatga sazovordir. Imtiyozli kvotalar 7 xil toifadagi 

abituriyentlarga berilmoqda.. Yangi oʻquv yilidan boshlab Mahalla va oilani qoʻllab-

quvvatlash vazirligi tomonidan beriladigan tavsiyanomaga ega boʻlgan qizlar uchun 

kunduzgi taʼlim shakli boʻyicha tasdiqlangan davlat grantlariga nisbatan 4 foiz 

miqdorda alohida grant oʻrinlari ajratiladi. Shuningdek, 2020/2021 oʻquv yilida 

“Matematika” va “Tabiiy fanlar” taʼlim sohalari boʻyicha magistratura mutaxassislari 

uchun davlat buyurtmasi parametrlari toʻliq davlat granti asosida amalga oshiriladi. 

Shuningdek, Soʻx tumanida istiqomat qiluvchi umumiy oʻrta va oʻrta maxsus, kasb-

hunar taʼlimi muassasalari bitiruvchilariga OTMlarga kirish uchun alohida 500ta 

davlat granti kvotasi ajratilgani ham xushxabardir. Har tugul davlat oliy taʼlim 

muassasalarining magistratura mutaxassisliklariga oʻqishga kirish, shuningdek, 

bakalavriat taʼlim yoʻnalishlariga oʻqishni koʻchirish va qayta tiklash uchun 

hujjatlarni topshirish jarayoni Oʻzbekiston Respublikasi Oliy va oʻrta maxsus taʼlim 

vazirligining rasmiy veb-sayti orqali amalga oshirilishi ham yoshlar uchun yaratilgan 

eng maqbul imkoniyatdir. Bu Oʻzbekistonning kelajagi yoshlarimizning umid 

yulduzidir.  Har bir ota-ona, har bir xonadon, har bir mahalla,bugungi kunda 

farzandlarimiz taʼlim-tarbiyasini eng asosiy vazifa sifatida bilib, yoshlarni xalqimizga 

yot va yangi avlod ongi uchun zararli boʻlgan salbiy taʼsirlardan himoya qilish, millat 

va davlat taraqqiyotini dunyo hamjamiyatiga koʻrsatishga qodir boʻlgan yosh avlodni 

tarbiyalashi ham qarz, ham farzdir. Zero, inson hayoti odob-axloq, taʼlim-tarbiya 

bilan bevosita bogʻliq. 

